
ESPERO KATOLIKA
ESPERO KATOLIKA P l i g r a n d i ĝ o s !

La pliboniĝo de la financa stato de I.K.U.E. kaj E.K., kiu komtnciĝis en la antaŭa 
jaro per la kunhelpo de preskaŭ ĉiuj membroj, daŭriĝis en 1954. Speciale 3 faktoi 
kunlaboras al tiu sukceso:
A. Via regula kaj ĝustatempa pagado kaj renovigo de la membreco. Kaj ni instigas 

ĉiujn membrojn kiel eble plej baldaŭ pagi por la jaro 1955. Ni antentigas niajn 
membrojn en la Brita Imperio ke ni devas fiksi ilian kotizon en komparo kun 
tiu de aliaj landoj je 9 anglaj ŝilingoj

B. Via varbado de novaj membroj-abonantoj al nia movado. Ni esperas ke vi 
des pli aktive laboros en la jaro 1955.

C. Viaj mendoj je nia libroservo. Ili estas veraj subtenoj al nia bonstato. Speciale 
le la Zamenhof-tago (Librotago 15 Decembro venonta) kaj por la festotagoj de 
Kristnasko ni ĝoje ricevos viajn mendojn, kiuj estos bone atentigataj.

Pro la nuna stato estas eble pligrandigi E.K. ek de la unua de januaro venonta. 
Gi regule aperos en amplekso de 12 paĝoj, do ĝi kreskos je 50%.
Unua neceso por sukceso estas la sukceso, kaj ni esperas ke vi donos ĝin al ni !

L.G.C. de Jong, 
Kasisto de I.K.U.E.

GRAVA ALVOKO !
En la novembra-numero de E.K. la pastroj trovis liston kun 119 adresoj ds sacer- 
dotaj membroj de IKUE-EK. Inter ili estas ĉiuj rangoj de la katolika eklezia hier- 
arĥio, episkopoj, dekanoj, ktp. Per ĝi la pastra sekcio de IKUE havas sian firman 
organizon kaj laborplanon.
Ni projektas aranĝi tion ankaŭ por aliaj profesioj, kaj ni invitas ĉiujn 
membrojn sendi al ni simplan poŝtkarton kun la indiko de profesio kaj 
membreco al gravaj naciaj sindikatoj, unuiĝoj kaj internaciaj movadoj. 
Tamen ni preferas havi precizajn notojn. Ekz. ne oficisto, sed ,,magazena konto- 
risto” , ,,inspektoro de impostoj” , ,,instruisto en popola lernejo”  aŭ ,,profesoro 
de angla lingvo en gimnazio” , ktp. ktp.
Je sindikatoj, unuiĝoj, movadoj, ktp. bonvolu a’doni la nomon de tiuj ligoj kaj 
ankaŭ vian funkcion, se vi havas ĝin.
Ĉi tiuj notoj ne estas por direkta publikigado, sed por helpi al ni, se ni bezonus 
vian subtenon je ia agado. Se vi deziras ke ni diskrete uzos viajn komunikojn, 
bonvolu aldoni tion.
Ni esperas ke vi superŝutos nin per poŝtaĵoj. Tamen indulgu se ni ne tuj respon- 
dos al via letero ĉi-rilate, aŭ se vi ne tuj rimarkas ion, ĉar unue ni devas prila- 
bori la notojn en nia kartoteko.
Anticipe ni elkore dankas vin pro via kunlaboro.

L.G.C. de Jong, 
Sekretario de I.K.U.E.

LA SENMAKULE KONCIPITA KAJ ŜIA ĈEFA DEFENDINTO.
Ĉi-jare ni solene celebras la unuan jarcenton de la dogmigo de la doktrino pri 
la senmakule koncipica Virgulino kaj Dipatrino Maria.
Ĉi tiun doktrinon la fideluloj ĉiam praktike konfesis, agnoskante la Dipatrinon 
pli pura ol Anĝeloj, la nura plej perfekta Dia kreitaĵo, kaj estaĵo eĉ sen ia peka 
makulo. Sed, kiam oni diskutis pri la elaĉeto de ĉiuj homoj el la peko origina 
flanke de nia Dia Elaĉetinto, la doktoroj nesciante klarigi tiun fakton rilate al la 
Dipatrino Maria, teorie tion neis. Por pruvi, ke ankaŭ Ŝi estas elaĉetita, ili asertis, 
ke la Dipatrino en la unua momento de sia koncipiĝo havis en sia animo la ma- 
kulon de la peko de Adam, sed ke tuj poste Ŝi estis plenigata de la graco Dia 
kaj fariĝis pli sankta ol Anĝeloj kaj homoj.
La unua doktoro, kiu savis la honoron de la Patrino Dia kaj nia, kaj kiu pruvis 
ke ankaŭ Ŝi estas elaĉetita, sed je maniero pli perfekta ol tiu de la homoj, estis 
granda franciskana doktoro el Irlando, Beata Johano Duns Skoto. Li vivis je la 
fino de la 13a kaj komenco de la 14a jarcento, prelegis kiel profesoro de teologio 
kaj filozofio en la universitatoj de Oxford, Parizo kaj Kolonjo, kaj verkis plurajn 
teologiajn kaj filozofiajn verkojn. Tiu mondfama teologo kaj filozofo, nomata 
,,Doktoro subtila” , estis unu el plej grandaj geniuloj de ĉiuj jarcentoj. Speciala 
komitato de franciskanaj teologoj kaj filozofoj en Romo, sub gvido de la granda 
franciskana scienculo P. Karlo Baliĉ, Kroato el Jugoslavujo, jam de longe preparas 
kritikan eldonon de ĉiuj liaj verkoj. En la jaro 1950 aperis 2 volumoj, en Junio 
de ĉi tiu jaro aperis la tria.
Tiu granda homo, laŭ sia nesuperebla teologia sistemo pri la unua kaj ĉefa loko 
de Kristo inter ĉiuj kreitaĵoj trovis idealan kaj belegan solvon ankaŭ por ĉi tiu 
demando. Li asertis, ke la Dipatrino estas elaĉetita je la maniero simila, sed pli 
perfekta ol tiu de Anĝeloj, nome Si estas antaŭelaĉetita. Dum ĉiuj aliaj homoj 
elaĉetiĝas post la peko, Anĝeloj kaj la Dipatrino estas elaĉetitaj antaŭ la peko. 
Dio la Patro, pro la antaŭviditaj meritoj de sia Dia Filo, nia Sinjoro Jesuo Kristo, 
konservis la Anĝelojn fidelaj dum la pruvo en paradizo, kaj ili ne pekis, kiel faris 
Lucifero kaj liaj sekvantoj; la Dipatrinon, pro la samaj meritoj de ŝia Dia Filo, Li 
antaŭgardis de la origina peko de Adam, en kiu ĉiuj homoj naskiĝas.
Sian doktrinon pri la senmakula Koncipiteco de la Dipatrino Beata Johano Duns 
Skoto pruvis per tiaj teologiaj argumentoj, ke fine ĝi fariĝis en la jaro 1854 
dogmo de la Eklezio. Festo: 8a de Decembro.
Pri tiu granda homo, nomata ankaŭ Doktoro de Maria, oni klopodas nun, ke li 
estu proklamata Beatulo de la Eklezio. Vere en la Ordeno franciskana li estas 
konsiderata tia, kaj en kelkaj lokoj oni oferas al li honoron de la altaroj; sed tiu 
kulto ne estas ankoraŭ oficiale rekonata flanke de la Skta Seĝo. Ni preĝu al la 
Senmakula Virgulino, kies honoron li pleje defendis, ke Ŝi atingu por li de sia 
Dia Filo tiun kulton, dum ĉi tiu sia jubilea jaro, ĉar per tio  oni aldonos belegan 
perlon al ŝia nevelkebla kaj senkompara krono.

P. A. Crnica, O.F.M.

EN ADVENTO.
Goje ni en frua la mateno 
Iras al ,,Rorate” -mes-soleno,
Nin preparas je la KRIST-alveno!

Antaŭ tagaj bruo kaj avido 
Supren turnas sin anima vido 
En a d v e n ta  feliĉiga fido!

VValter Mudrak.

LA 36a INTERNACIA EŬKARISTIA KONGRESO 18-24.7. 1955.

La Esperanto-sekcio fondis Lokan Organizan Komitaton, kiu konsistas el la sinjoroj: 
Johano B. Mello e Souza. Mario Ritter Nunes, Eutargio Wanderley, Arminio de 
Morais kaj f-ino Maria Malheiro.
E.K. regule publikigos informojn kaj instigas siajn legantojn, partopreni al la 
Kongreso. La adreso por direktaj informoj estas: Esperantista Sekcio de la Eŭka- 
ristia Kongreso, Palacio Sao Joaquim, Rio de Janeiro, Brazilo.

★

EŬKARISTIA - MARIA - KONGRESO DE ORIENTAJ RITOJ EN U S O N O .

De 22-24 Oktobro 1954 okazis kun eksterordinara sukceso, unuafoje en la historio 
de la Orienta Eklezio, Eŭkaristia-Maria-Kongreso, aranĝita de la Ukraina Katolika 
Eksarko en Usono, la ĉefepiskopo Konstantino Bohaĉevski. La majestan kaj gran- 
diozan Kongreson en la grandurbo Philadelphia partoprenis membroj de la kato- 
lika religia hierarkio el Usono, Kanado, Eŭropo kaj la Proksima Oriento.
Ĉeestis Apostola Delegito, 3 kardinaloj, 9 ĉefepiskopoj, 17 episkopoj, 19 monsin- 
joroj, pli oi 200 sacerdotoj, 500 monaĥinoj, 700 teologiaj studentoj, 100 diversaj 
organizaĵoj, 16 ĥoroj kaj 25000 laikoj.
La duan tagon de la Kongreso okazis, inter aliaj solenoj, samtempe kaj samloke,

ĉe naŭ rondforme starigitaj altaroj, la sankta Meso de diversaj katolikaj rito j, nome 
de la Bizantina Rito: 1) Melkitoj; 2) Rutenoj, Slovakoj, Hungaroj; 3) Ukrainoj; 
4) Rumanoj; 5) Rusoj; plue la 6) Ĥaldea, 7) Latina, 8) Maronita kaj 9) Armenia 
Ritoj. Posttagmeze okazis imponega procesio, kitin partoprenis miloj kaj miloj da 
fideluloj inter miloj da rigardantoj, dum belega vetero.
La gazetaro nomis tiun ĉi amasan religian manifestaĵon: ,,La historia renkontiĝo 
de Oriento kaj Okcidento sur la religia kampo” .

J.j.T.

★

LA REVENO
Avinjo sidas en komforta seĝo apud la forno kaj rigardas la petolajn flamojn 
malantaŭ la fornaj fenestreto\ En la ĉambro regas agrabla temperaturo, el la 
radio fluas la dolĉaj tonoj de kordinstrumentoj; diversaj malgrandaj lampoj sur 
muroj kaj tabletoj kreas agrablan sferon; apud la seĝo staranta lampo ĵetas sian 
lumon sur la libron kiun Avinjo tenas en la sino. La trankvila hejmeco en la 
ĉambro tre kontrastas kun kaj ankoraŭ intensiĝas pro la ventego ekstere, kiu 
siblegas ĉirkaŭ la domo kaj tumulte ĵetas la pluvegon kontraŭ la fenestrojn.
Kaj tamen Avinio ne estas feliĉa; malgaje ŝi nevidante fiksrigardas la fajron, la 
libro kuŝas forgesita, la kafo sur la tableto de Tstaranta lampo malvarmiĝas. An- 
taŭ ŝia imago marŝas mirinda procesio reprezentante epizodojn el ŝia vivo; kelkaj 
estas brilaj kaj gajaj, multaj tamen, precipe la lastaj, grizaj, malgajaj kaj funebraj. 
Malsano kaj morto ofte vizitis ĉi tiun domon; el ŝiaj naŭ infanoj ses mortis: tri 
jam junaj, du en la m ilito kaj unu pro aŭtomobila akcidento antaŭ tr i jaroj. Du 
monatojn poste malsaniĝis ŝia edzo kaj post kelkaj semajnoj de terura suferado li 
mortis. La vidvino postrestis tute sola en la sufiĉe granda domo. Unu filino loĝas 
en Belgujo kie la edzo havas bonan postenon, kun siaj kvar infanoj. La filo Her- 
mano vivis ĉi tie en la nederlanda provincurbeto en por sia kreskiĝanta familio 
tro  malgranda loĝejo. Post la enteriĝo de la patro Hermano proponis, ke li kun 
sia familio t^ansloĝiĝu en la gepatran domon, tro  vasta por la panjo sola, kiu 
krome ja ankaŭ povus malsaniĝi kaj tiam bezonus prizorgadon, estus do pli bone 
ke ŝi loĝu kun la infanoj. Ŝi konsentis kaj baldaŭ la vivo denove vigle ekbruis 
en la jam silentiĝinta domo. Ses sanaj infanoj ja povas kaŭzi bruegon, precipe se 
ili havas kverelemajn, ofte eksplodantajn karakterojn! La bofilino Marta ne estas 
malica virino, sed havas malfacilan karakteron; ŝi estas tro  preciza koncerne la

purigadon de la domo kaj Avinjo, ankoraŭ vigla kaj laborema, neniam sukcesas 
kontentigi ŝin.
Hodiaŭvespere Hermano kaj Marta foriris al festeto kaj revenos nur malfrue en la 
nokto. La infanoj dormas, do Avinjo povas ĝui la trankvilon de la hejmeca ĉambro. 
Sed ia pensoj vagadas kaj kiel ĉiam haltas ĉe la plej juna, plej amata filo, Karlo, 
kiu antaŭ 15 jaroj forlasis la hejmon kaj neniam revenis, nek iam skribis. Kie li 
nun troviĝas, kiel li fartas, ĉu li eble jam mortis? Li estis bona knabo, inteligenta 
kaj laborema, virta kaj religia, sed ne sufiĉa laŭ la konceptoj de la tro  severa 
patro, kiu postulis ke la filo, kiel li mem, ne nur ceestu la ĉiutagan Meson, sed 
ankaŭ neniam manku la vesperajn Diservojn; kiam tio lasta kelkfoje okazis pro 
ekskurso kun amikoj, la patro eksplodis kvazaŭ Karlo estus la plej granda pekulo! 
Malgraŭ la kvietigantaj vortoj de la patrino kaj la intervenoj de la paroĥestro, la 
patro obstine kaj senindulge sin tenis je sia opinio, ke enloĝanta filo, eĉ plenkreska, 
senrizerve devas obei la patron. La efiko estis inversa: iom post iom Karlo neglektis 
la nedevigajn Diservojn kaj la konfliktoj plioftiĝis kaj pliakriĝis, ĝis flne, du tagojn 
antaŭ Kristnasko, la bombo eksplodiĝis: post grava kverelo la patro forpelis la 
22 jaran filon el la hejmo kaj ĉi tiu neniam revenis. Poste la patro, severe ripro- 
ĉita de la paroĥestro, kiu absolute malaprobis lian konduton, profunde bedaŭris 
sian obstinecon, sed ĉiuj klopodoj retrovi la filon, restis vanaj, precipe ĉar kelkajn 
monatojn poste eksplodis la dua mondmilito.
Neniam Karlo estis el la pensoj de sia patrino, sed nun, kelkajn tagojn antaŭ 
Kristnasko, la doloro kaj sopiro ankoraŭ pligrandiĝis: denove alproksimiĝas la 
granda festo, kiu ĉiam alportas nur amaran reviviĝon de la malgajaj rememoroj . . . 
La sonorilo interrompas ŝiajn meditojn; ŝi rigardas la horloĝon: la naŭa! Kiu povus 
veni tiel malfrue kaj dum tia veteraĉo? Ŝi eniras la koridoron kaj vidas tra la 
porda fenestreto la silueton de altstatura viro. Timeme ŝi demandas la nomon 
kaj la deziron de la vizitanto.
,,Malfermu rapide, panjo, mi . . . .”
La pordo jam malfermiĝis kaj la maljunulino premas sin al la brusto de la filo, 
eĉ ne atentante la malsekegan surtuton!
,,Karlo, knabo mia . . estas ĉio kion ŝi povas singulti.
Ili eniras la domon, li formetas la malsekajn vestojn, starigas la kofron en la 
koridoro. Enirinte la ĉambron, li ekscias pri la morto de 1’patro. Plorante !.i petas 
pardonon pro sia konduto. La patrino, tro  feliĉa pro la reveno, ne pensas pri 
riproĉoj: ŝi kuras tien kaj reen prizorgante kafon kaj kukojn kaj dume aŭskultas 
la travivaĵojn de Karlo. Post sia forkuro li akceptis postenon sur amerika ŝipo; 
kiam la m ilito malfaciligis la ŝipveturadon li restis en Usono kie li starigis propran 
entreprenon, kiu tre  prosperis. Tamen la nostalgio al la patrujo kaj precipe al la 
panjo kaptis lin; li avantaĝe povis vendi sian komercon kaj decidis vojaĝi hejmen, 
eĉ ne antaŭe skribante. Nun li intencas komenci samspecan entreprenon en Ne- 
derlando kaj li invitas la patrinon, ekloĝi kun li en aĉetota domo por gvidi lian 
mastrumon, ĉar li ja restis fraŭlo kaj jam tro  longe dependis de fremduloj!
Ne necesas diri ke la maljunulino ĝoje akceptis kaj post tiom da jaroj denove
festis feliĉan kaj senzorgan Kristnaskon! T.D.

★

Nl FUNEBRAS PRO NIAJ MEMBROJ
Evvald Brenken, BOCHUM, Germanujo, mortinta 10. VIII. 54.
Robert Hohner, ESSEN, Germanujo, kiu mortis 7. X. 54, en la aĝo de 73 jaroj. 

Ni pregu por iliaj animoj!

LA MEDICINA HISTORIO DE LOURDES X.
4. Fine ni konsideru la spiritostaton de la Medicina Korporacio antaŭ la Fakto 
de Lourdes.
Ne ĉiuj kuracistoj samopinias, vi scias tion! Pri la Fakto de Lourdes ili nesamopi- 
nias. Tamen ne povas ekzisti du Veroj pri la sama afero. Nu, la mirakloj de 
Lourdes absorbe la Opinion, kaj pli ankoraŭ la kuracistan opinion.
En la gazeto ,,Figaro”  de 8. 7. 1931, D-ro Ch. Fiessinger el Parizo, kapablegulo, 
skribis: ,,Ni ne neu la miraklojn de Lourdes, ili reale ekzistas; antaŭ tiu evidenteco 
estus necese pligrandigi la oficfakojn de la Medicina Oficejo . . . ”
En Lourdes la supernaturaj faktoj forte impresas la spiriton . . . La veraj kleruloj 
pripensas . . . Nek la Scienco, nek la Filozofio permesas antaŭeksperimente forĵeti 
la ,,miraklon”  kiel ne-ekzistantan aŭ neeblan, kiam Oni proponas al ili rezone 
pruvi la kontraŭon. Nek Oni devas altrudi ion al iu sen provoj, nek Oni devas 
nei ion sen motivo. Estas necese mediti kaj, antaŭ ia fakto, sin klini.
Nia rolo estas konstati ke tiu aŭ alia resaniĝo estas nenatura, super la biologiaj 
rimedoj, ekster la biologiaj leĝoj. Ni konas tiujn leĝojn, ni konas la ,,limojn”  de 
la Naturo. Ni scias ke la faktoro Tempo estas nccesega por la resaniĝo de la 
organikaj vundoj, de la organikaj malsanoj, de la anatomiaj lezoj. Ĉar la biologiaj 
leĝoj ne ŝanĝiĝas: ili estis, estas kaj estos la samaj ĝis la mondfino. Ĉiuj kurac- 
istoj scias tion. Sed, pri la Faktoj de Lourdes, ne ĉiuj kuracistoj samopinias . . . 
Koncerne la Faktojn de Lourdes ekzistas kuracistoj konvinkitaj, kuracistoj skepti- 
kaj, kuracistoj scivolaj, kuracistoj indiferentaj, kuracistoj antaŭjuĝe kontraŭaj! 
Tia estas la spiritostato de la kuracistoj, almenaŭ laŭ mia atenta observado. Sed 
ne ĉiuj kuracistoj estas pravaj.
La kuracistoj konvinkitaj studis kaj studas la faktojn; ili komprenas ke la kaŭzo 
de la eksterordinaraj resaniĝoj estas nenatura, do supernatura kaj . . . Dia.
La kuracistoj skeptikaj aŭskultas ĉi tiujn, kaj tiujn, legas, pli aŭ malpli supraje, 
librojn pri Lourdes; ili ne meditas, ili ne kuraĝas konkludi, ili suspektas ĉion, eĉ 
sian juĝokapablon . . .
La kuracistoj scivolaj studas la faktojn kaj meditas; ili pripensas; ili vidos pli 
poste . . . kaj, poste, ili ofte estos konvinkitaj . . .
La kuracistoj indiferentaj estimas ke tiu j faktoj estas neinteresaj . . . Kial spirite 
penegi por kompreni tiujn strangajn fenomenojn? Ili amas kvietecon . . .
La kuracistoj antaŭjuĝe kontraŭaj pensas ke la ,,miraklaj resaniĝoj”  estas neeblaj, 
do . . . tiu j resaniĝoj ne ekzistas! Tiuj kuracistoj estas potencaj cerboj, ili estas 
kiel la verkisto Zola, kiu diris kun tromemkontenteco: ,,Mi vidus ĉiujn malsanulojn 
subite resaniĝi, kaj mi ankoraŭ ne kredus la miraklon!”  Kiel respondi, se ne per 
indulgema rideto?
Malgraŭ ĉio tio ĉi tamen pruvas, ke la Faktoj de Lourdes estas ,,sciencaj faktoj”  
efektivaj: kelkaj medicinaj ,,tezoj”  estas verkitaj, en Francujo, pri la Faktoj de 
Lourdes. La ĉi-suba listeto de tiuj tezoj permesas al ni konstati la ŝanĝon de la 
kutima spirito kiu regas, en la altaj sciencaj regionoj, pri tiu j Faktoj:
D-ro GAUD, Lyon 1907. ,,Pri certaj psikaj procesoj de Resaniĝoj” . (Kontraŭ Lour- 
des. Akceptita).
D-ro Van der ELST, Paris 1908. ,,Kontribuo por la elementa kono de Histerio 
per la studo de la Hipnoto” . (Por Lourdes. Akceptita).
D-roVOURCH, Bordeaux 1910. ,,La Kredo kiu resanigas” (Por Lourdes. Ne akceptita). 
D-rino Jeanne BON, Lyon 1912. ,,Tezo pri kelkaj Resaniĝoj de Lourdes” . (Por 
Lourdes. Ne akccptita.)

D-ro MONNIER, Paris 1930. ,,Medicina studo de kelkaj resaniĝoj subite okazintaj 
en Lourdes” . (Por Lourdes. Akceptita.)
D-ro GUERIN, Bordeaux 1939. ,,Kelkaj medicinaj konsideroj pri la Resaniĝoj de 
Lourdes” . (Por Lourdes. Akceptita.)
Oni nun vidas ke la Fakultatoj almenaŭ konsideras la Faktojn de Lourdes kiel 
,,temoin”  de Tezoj.
Antaŭ tiaj realaĵoj, kio estas: la mordema malkredo? la malspriteco? la sarkasmoj? 
la ŝultroeklevoj? la lipgrimacoj kompataj? la rikana rideto? la salivŝaŭmo de 
Tartikolo de la gazeto kontraŭreligia? la stultaĵoj de la revuo laŭdira scienca? la 
veneno de la ,,romano”  de Zola, kaj . . . de la romanidaj novelegoj de liaj 
palaj preskaŭegaluloj, pri Lourdes??? Kio estas? V ento ...eĉ ne: cindroj! FINO

D-ro Paul Leger, Lourdes, Kuracisto de la Oficejo de la Konstatoj.
★

I.K .I. X I.
En la antaŭa artikoleto mi admonis vin, klopodi ke la sacerdotoj aŭskultu niajn 
klarigojn pri la granda misiagado en nia katolika Esperanto-movado. Sed, . . ĉu 
vi ne scias kiamaniere? Eble tio povas vojirigi vin: komencu en la daŭro de la 
vizito (do ne subite je la komenco, kiam la pastro apenaŭ estas eninrinta!) pri- 
paroli ian temon pri kiu vi legis en V.V.V. Mi scias, ke vi estas bone instruita 
kaj mem tre bone scias la aferon pri kiu vi volas peti klarigon. Sed tio ne gra- 
vas, vi ne timu ŝajnigi vin pli stulta ol vi esence estas (antaŭ Dio ni ĉiuj ja estas 
nur stultaj estaĵoj, ĉu ne?) Estu konvinkita ke en la daŭro de la interparolado 
oni certe ekscios ke vi estas eĉ tre bone instruita! Sed eĉ se ne, ĉu gravus?! 
Se vi nur sukcesu klarigi nian katolikan E-movadon, forpreni la neverajn konceptojn, 
la falsajn ideojn pri nia celado, ŝanĝi la al nia katolika movado malfavoran sintenon! 
Ni devas gajni la konfidon de niaj sacerdotoj. Ni devas! Kaj vi scias ja, ke de 
malfacila devo oni nur povas malŝarĝi sin, plenumante ĝin kiel eble plej baldaŭ 
kaj bone. Ne prokrastu, ne hezitu, estas ja la vivbezono por tuta nia katolika 
Esperanto-Movado. E.H.

★

Nl GRATULAS

S-ron F. Pujula i Valles, 77-jaran hispanan pioniron, pro sia ora jubileo kiel Espe- 
rantisto En 1909 li sukcesigis la 5an Univ. Kongreson en Barcelona; li verkis 
lernolibrojn, vortarojn, romanojn kaj dramojn; tradukis diversspecajn verkojn; 
redaktis Esp. revuon ,,Kataluna Esperantisto”  (1910-1928) ktp. Antaŭ kelkaj mo- 
natoj li montris la faman ,,Kataluna Antologio”  al hispanaj verkistoj, dirante ke ili 
per tiu verko estas internacie konataj dank’ al Esperanto! - Adreso: ,,Stelo de 
Paco” , Cooperativa, Teruel 26, BARCELONA. Hispanujo.

NOVAJ REPREZENTANTOJ (anstataŭ sur la kovrilo nomitaj)

Hispanujo: f-ino Mario Casasnovas, Calle Arcedianos 1, ZARAGOZA.
Usono: s-ro Henri Soudee, 2535 Belmont Road NW.WASHINGTON DC 8.

Deziras korespondi kun la tuta mondo: s-ro O.Kotyk, Hajnice u Trutnova, 
Ĉeĥoslovakujo.

★

